[bookmark: _GoBack]CYNGOR  CYMUNED  TRAWSFYNYDD

POLISI / ADRODDIAD  BIOAMRYWIAETH

Lleolir pentref Trawsfynydd ar fryn ar flaen dyffryn rhewlifol, gyda’r briffordd A470 yn cyd-rhedeg i’r gogledd /de gyda’r pentref.
Mae’r pentref wedi ei leoli mwy na heb ynghanol yr hen Sir Feirionnydd, sydd nawr yn ffurfio rhan o Dde Gwynedd. Cyfanswm arwynebedd y plwyf yw 12,830 hectar gyda phoblogaeth o oddeutu 973 (Cyfrifiad 2011) gyda 424 o aelwydydd – mae’r ardal felly gyda ychydig o boblogaeth sef 0.07 person i bob hectar.
Mae’r pentref yn nodweddiadol fel unrhyw bentref Cymreig arall.  Ceir yn y pentref siop groser, tafarn, siop bapur newydd, garej, gorsaf betrol, swyddfa bost, fferyllfa a changen o fasnachwyr amaethyddol a chaledwedd. 
Mae Ysgol Bro Hedd Wyn yn darparu addysg cynradd i blant y pentref.
Mae’n werth nodi bod 86% o’r boblogaeth yn rhugl yn y Gymraeg sy’n gwneud y pentref yn un o gadarnleoedd yr iaith Gymraeg.
Mae Cymuned Trawsfynydd o fewn Parc Cenedlaethol Eryri wedi ei amgylchynu gan fynyddoedd y Rhinogydd a’r Arenig.  Mae yr ardal yn mwynhau cynefinoedd ffriddoedd, coedwigoedd, afonydd a llynnoedd ynghyd a nifer fawr o lwybrau cyhoeddus sydd yn cael eu cynnal a chadw er mwyn sicrhau mynediad i gerddwyr hamdden ar hyd yr ardal.   

Mae y Cyngor Cymuned yn berchen ar 2 mynwent, Parc Bryn y Gofeb a Gardd Salem, Llys Ednowain hefyd mae 2 gae chwarae sydd ar les hir dymor gan Adra.   

Mae’r gwasanaethau canlynol sy’n cael eu darparu gan y Cyngor yn cael effaith ar fioamrywiaeth:

Torri gwair y Mynwentydd
Torri gwair Parc Bryn y Gofeb
Torri gwair Gardd Salem
Torri gwair y caeau chwarae
Torri gwair y llwybrau cyhoeddus

Mae y Cyngor wedi ystyried ac yn cytuno i:

Gynnwys bioamrywiaeth a diogelu'r prif rywogaethau a'r cynefinoedd pan yn ymateb i geisiadau cynllunio
Cydweithio a thrafod gydag Adran Briffyrdd Cyngor Gwynedd parthed rheoli ochr ffyrdd er mwyn annog bioamrywiaeth
Hyrwyddo gwaith Parc Cenedlaethol Eryri a Chyfoeth Naturiol Cymru
Cefnogi gwaith amaethwyr yr ardal a Sioe Amaethyddol Trawsfynydd

